“Тел бәйгесе” темасына сыйныфтан тыш чара (5 сыйныф)
Бәйге – уенда 5 сыйныф укучылары катнаша. Музыка яңгырый. “Әллүки”. Музыка салмаклана.
Алып баручы. Исәнмесез, кадерле дуслар! Хөрмәтле жюри, укытучылар, укучылар! Без бүген “Тел бәйге”сенә җыелдык. Мондый чаралар үткәрү бездә гадәткә кереп бара.

Безнең телебез – матур, бөек тел. Аның ничәмә-ничә гасырлык тарихы бар. Ә матурлыгы халык җырларында, әдипләребез иҗатында чагыла.

 Кичәбезнең максаты ниндидер зур фәнни ачышлар ясау түгел. Без туган телебезне, әдәбиятыбызны беләбезме? Мәдәниятебез белән кызыксынабызмы?! Безнең максат - менә шундый сорауларга җавап бирү. Бу кичәдә сез нинди дә булса яңа, өстәмә мәгълүмат алсагыз, ул сезнең фикерләү сәләтегезне үстерергә ярдәм итсә, без бурычыбызны үтәдек, дип санарбыз.

Инде кичәне башлап җибәрик. Безнең бүгенге бәйгедә 5 класс укучылары катнаша. Менә алар Регина Садыйкова, Эдуард Мурзаков, Илсур Авзалов, Лилия Гарифуллина, Луиза Фаррахова.
Аларга сүз биргәнче жюри белән дә танышып үтик. (Исем, фамилияләре әйтелә).

Инде бәйгене башласак та була. Бәйге дә бәйге дибез, ә нәрсә соң ул бәйге? (Җаваплар алына).

2 нче өлеш. Сорау-җавап.(Алып баручы тарафыннан сораулар бирелә. 10 сорау. Һәр сорауга бер генә сүз белән җавап язарга. Уйлау өчен вакыт бирелми. Һәр дөрес җавап 0,5 очко белән бәяләнә)

Сораулар.

 1. Кабул ителгән билгеле бер тәртиптә урнашкан хәрефләр җыелмасы. (алфавит)

 2. Татар телендә ничә сузык аваз бар? (9 )
 3. Татар телендә ничә тартык аваз бар? (28)

 4. Нинди авазларны шаулы диләр? (саңгырау )

 5. Капма-каршы мәгънәдәге сүзләр. (антоним)

 6. “Нәҗип” хикәясенең авторы. (Ф.Әмирхан)

 7. Г.Тукайның алтын тарагы кемдә? ( “Су анасында” )
 8. Башкортостан телевидениесенең укучы балалар өчен тапшыруы исеме? (“Тамыр”)
 9. Татар хатын-кызларының милли баш киеме. (Калфак)
 10. Татар халкының милли аяк киеме. (Читек)
 3. Өй эшен тикшерү. Реклама. Башкортстан телевидениесеннән һәм радиосыннан рекламалар бирелә башлады. Нәрсә соң ул реклама? Әйдәгез без дә өйдә язып килгән рекламаларны укып карыйк. Рекламалар газета-журналларга багышлана. Уңышлы дип табылган рекламага – 2 очко.
 4. Иң грамоталы кешене билгеләү. Сүзлек диктанты. Вакытлы матбугатта еш очрый торган сүзләр. (Газета, мәкаль, мөстәкыйль, каләм, кәгазь, мәгърифәт, хакыйкать, һәлак, мөһим, мәгъкүль, мәгълүмат, гомүмән, Ватан, тәвәккәл,канәгать).

 5.Этимологик эш. Никифар авылындагы атамалар, аларның килеп чыгышы турында ниләр беләсез? 

 (1 укучыга - “Әмир тавы”, 2 – “Җәй хуҗа күпере”, 3 –“Бәләкәй бүләк”, 4 - “Бакый тавы”, 5 - “Никифар “атамалары).

 6. Теләктәшләр белән викторина. 
 1. Татар алфавитында ничә хәреф бар? (39)
 2. Дөньяда ничә тел бар? (5 мең чамасы)
 3. “Фигыль” термины каян килеп чыккан? (“Фәгалә” - гарәпчә эш-хәрәкәт дигән сүз)

 4. Башкортстанда хәзер ничә район бар? (54)

 5. Ялгызлык исемнәрне өйрәнә торган фән? (Ономастика)
 6. Сүзлекләр турындагы фән? (Лексикография)
 7. Чит телдән кергән сүзләр? (Алынмалар)

 7. Лото. Вазадагы бочкаларны алу. Шул номерга туры килгән конверттагы сорауга җавап бирү. (Тел, уку-язу әсбаплары турында табышмаклар. Дөрес җавап –1 очко).

 8. Мәдәниятебезне беләбезме? Җыр тыңлау. Кем җырлады? (Магнитофон язмасында С.Фәтхетдинов, И.Шакиров, Л.Шиһапов, А.Вәлиев, Х.Фәрхи башкаруында җырлар тыңланыла).

 9. “Шигърият”. “Туган тел” турында шигырьләр сөйләү конкурсы.

 10. Йомгаклау. Җиңүчеләрне билгеләү һәм бүләкләү.

